
INFORMACION OS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO,
O 1 DE SETEMBRO DE 2011,
BAIXO A PRESIDENCIA DO
SR. D. ALBERTO NUNEZ FEIJOO

PROXECTOS DE LEI
CONSELLERIA DE ECONOMIA E INDUSTRIA
= Proxecto de lei reguladora da politica industrial de Galicia.
DECRETOS
CONSELLERIA DE ECONOMIA E INDUSTRIA

= Decreto polo que se dispén que cese José Riesgo Boluda como secretario xeral
técnico da Conselleria de Economia e Industria.

= Decreto polo que se nomea secretario xeral técnico da Conselleria de Economia e
Industria a Borja Verea Fraiz.

ACORDOS
CONSELLERIA DE PRESIDENCIA, ADMINISTRACIONS PUBLICAS E XUSTIZA
= Acordo polo que se aproba a sinatura do protocolo de colaboracién entre a
Conselleria de Presidencia, Administracions Publicas e Xustiza e o Concello da
Coruia para a construcion do novo edificio xudicial.
CONSELLERIA DE MEDIO AMBIENTE, TERRITORIO E INFRAESTRUTURAS
= Acordo polo que se aproba o convenio de colaboracién entre comunidades

auténomas para o impulso de actuacidns conxuntas para mellorar a oferta de
transporte publico a través da incorporacién de sistemas tecnoléxicos.

CONSELLERIA DE EDUCACION E ORDENACION UNIVERSITARIA

= Acordo polo que se autoriza a sinatura do convenio de colaboracién entre a
Conselleria de Educaciéon e Ordenaciéon Universitaria e Cruz Roja Esparnola para a
posibilitacion de desprazamentos de alumnos discapacitados a centros educativos
radicados na Comunidade Auténoma de Galicia, por un importe maximo de cento
sesenta e un mil corenta e nove euros con setenta e oito céntimos (161.049,78 £€)

CONSELLERIA DE SANIDADE

= Acordo polo que se aproba a modificacion do Catalogo priorizado de produtos
farmacéuticos da Comunidade Auténoma de Galicia.

CONSELLERIA DO MEDIO RURAL

= Acordo polo que se autoriza a modificacién e prérroga do convenio de colaboraciéon
asinado pola Conselleria do Medio Rural co Ministerio do Medio Ambiente e Medio
Rural e Marifio, para o desenvolvemento do programa de posta en valor da rede de

camifos naturais non motorizados de Galicia, por un importe de 3.000.000,00 €
(para os orzamentos da Comunidade Auténoma de Galicia).

INFORMES
CONSELLERIA DE PRESIDENCIA, ADMINISTRACIONS PUBLICAS E XUSTIZA

= Informe sobre as actividades formativas da Escola Galega de Administraciéon Publica
relativas 4s Tecnoloxias da informaciéon e da comunicacién (TIC).

CONSELLERIA DE SANIDADE

» Informe sobre a situacidon actual do Catalogo priorizado de produtos farmacéuticos
(Agosto-2011).

= Informe sobre o gasto farmacéutico.
CONSELLERIA DE CULTURA E TURISMO

®* Informe sobre o Plan de Arquivos de Galicia.

A LEI DE POLITICA INDUSTRIAL DA XUNTA FACILITARA A IMPLANTACION E
CONSOLIDACION DOS PROXECTOS INDUSTRIAIS ESTRATEXICOS PARA A
CREACION DE EMPREGO EN GALICIA

= Na actual conxuntura, este anteproxecto de lei impulsa un desenvolvemento eficaz
da industria galega baseado na internacionalizacion, a competitividade e a innovacion

= O contexto normativo creado pola lei axilizara e simplificara a posta en marcha
proxectos de grande envergadura na Comunidade Auténoma

* A norma permitira que soamente coa declaracion de proxecto industrial estratéxico
sexa posible eliminar a iniciacion, instrucion e resolucion de polo menos nove
procedementos administrativos

= MNo caso dos proxectos estratéxicos resolveranse de xeito automdtico cuestions
relacionadas con licenzas de actividade, terreo industrial, procedementos de axudas e
subvencions e establecendo a prevalencia destes proxectos sobre calquera outra
actividade de utilidade publica

O Consello da Xunta deu o seu visto e prace ao anteproxecto da Lei reguladora da
politica industrial de Galicia, desefnado pola Conselleria de Economia e Industria co
obxectivo de facilitar a implantacion e consolidacion dos proxectos industriais
estratéxicos para a creacidon de emprego e atraccién de grandes investimentos a Galicia.

Na actual conxuntura, este anteproxecto de lei impulsa un desenvolvemento eficaz da
industria galega baseado na internacionalizacién, a competitividade e a innovacién. Para
acadar estes obxectivos a norma obriga & realizaciéon dunha planificacién industrial que
pivotard en Programas Sectoriais que desenvolvan e verifiquen o contido da norma.
Deste xeito, o Plan Director da Industria de Galicia conterd as linas xerais e as
directrices basicas da politica industrial galega e que dispora de obxectivos e prioridades
sectoriais, asi como os criterios esenciais de intervencién que se vai observar na
execucion da politica industrial galega.

A nova lexislacién tamén establece mecanismos para achegar o consenso, o acordo e
mais a coordinacién entre todos os axentes implicados no crecemento industrial de
Galicia. Créase o Consello Galego de Industria como 6rgano de participaciéon dos
axentes publicos e privados involucrados na planificacion e execucién da politica
industrial da Comunidade Auténoma e tamén de asesoramento.

Proxectos industriais estratéxicos

Ademais, no anteproxecto especificase que seran considerados proxectos industriais
estratéxicos aquelas propostas de investimento para a implantacién ou ampliacién
dunha ou varias instalaciéons industriais, que suponan unha expansiéon significativa do
tecido industrial galego ou a sua consolidacién.

Deste xeito, o contexto normativo creado pola lei axilizard e simplificard a posta en
marcha deste tipo de investimentos, como a ferramenta facilitadora da instalaciéon de
proxectos de grande envergadura na Comunidade Auténoma. A norma permitird que
soamente coa declaracién de Proxecto Industrial Estratéxico sexa posible eliminar a
iniciacidén, instrucién e resolucién de polo menos nove procedementos administrativos,
resolvendo de xeito automatico cuestidns relacionadas con licenzas de actividade, terreo
industrial, procedementos de axudas e subvenciéns e establecendo a prevalencia destes
proxectos sobre calquera outra actividade de utilidade publica.

Por outra banda, tal e como estipula a lexislacién europea, eliminase a necesidade de
autorizacién administrativa previa ao inicio dunha actividade industrial, que directamente
se podera facer efectiva coa presentacién do proxecto e a declaracién responsable.

Rexistro de Claster

Ademais, a todo isto engadese tamén a definiciéon e creacién do Rexistro de Cluster
empresarias galegos. Como parte do desenvolvemento da estratexia do Goberno galego
de apoio aos cluster, como os axentes empresariais que se amosan unha grande
capacidade de xeraciéon de conecemento, creaciéon e difusién da innovacién dentro de
cada eido de actividade industrial.

BORJA VEREA FRAIZ, NOMEADO NOVO SECRETARIO XERAL TECNICO DA
CONSELLERIA DE ECONOMIA E INDUSTRIA

O Consello da Xunta de Galicia aprobou hoxe o nomeamento do novo secretario xeral
técnico da Conselleria de Economia e Industria. Borja Verea Fraiz, licenciado en Dereito
pola Universidad de Deusto (Bilbao), con especializacién en Dereito Publico e master
universitario en Administracién Local pola Universidade de Santiago de Compostela, é a
partir de hoxe secretario xeral da Conselleria.

Funcionario con habilitacién de caracter estatal, subescala de Secretaria-intervencion
(A1), e subescala Tesoureria, categoria de entrada (A1), pertence ao corpo Superior da
Administracién da Xunta de Galicia e, desde o 2009 ata hoxe, foi subdirector xeral de
Réxime Xuridico Local na Xunta de Galicia. Con anterioridade ocupou o posto de
secretario-interventor no concello do Savifhao e entre outros cargos, foi profesor
colaborador do departamento de Dereito Publico Especial da Universidade de Santiago
de Compostela.

Asi mesmo, o conselleiro de Economia e Industria, Javier Guerra, agradeceu ao anterior
secretario xeral, José Riesgo Boluda, o seu traballo e colaboracién durante os ultimos
dous anos. Riesgo Boluda, que deixa o posto por peticidn propia, voltara a traballar no
ambito da administracién local.

A XUNTA APROBA O PROTOCOLO DE COLABORACION CO CONCELLO DA
CORUNA PARA A REHABILITACION DO ANTIGO EDIFICIO DA FABRICA DE
TABACOS

= A cidade vera incrementada nun 70% a superficie das unidades xudiciais

= O mapa xudicial corurniés tera unha distribucion racional das diferentes infraestruturas
xudiciais, rematando asi coa excesiva dispersion que terien na actualidades os
organos xudiciais da cidade

» A Xunta destinara 20 millons de euros para o proxecto de rehabilitacion do edificio

O Consello da Xunta deu hoxe o visto e prace ao protocolo de colaboracién entre a
Conselleria de Presidencia, Administracidns Publicas e Xustiza e o Concello da Corufa
para a construcién do novo edificio xudicial. Este protocolo regula a colaboracién para

proceder a rehabilitacién deste histérico inmoble, recuperalo para os cidadans da cidade
herculina e destinalo a usos xudiciais.

Segundo o documento, a Xunta comprométese a acometer no edifico as obras de
rehabilitacion e reforma necesarias para ocupar un espazo aproximado de 14.000 m2
destinados & instalacién neste das dependencias xudiciais que se decidan en funcién das
necesidades de localizacién e reorganizacién. A superficie restante -3.000 m2
aproximadamente- quedardn en reserva para o seu destino a necesidades futuras, que
seran determinadas de comun acordo entre o Concello e a Xunta.

Doutra banda, o Concello da Corufia comprométese a ceder gratuitamente, e libre de
cargas e gravames, a Xunta o edificio da antiga Fabrica de Tabacos, situada na Praza da
Palloza, para o seu destino a usos xudiciais na cidade.

En todo momento a finalidade e destino do edificio por parte da Goberno galego debera
ser a de usos xudiciais. Se nalgdn momento este destino se pretendese modificar debera
contarse co previo e expreso consentimento do Concello corunés. Deste xeito, A
Coruna vera incrementada nun 70% a superficie das unidades xudiciais e o mapa
xudicial serd mais racional, rematando asi coa excesiva dispersidon de 6rganos xudiciais
existente actualmente na cidade.

A Xunta destinard 20 milléns de euros para o proxecto de rehabilitaciéon do edificio, o
gue permitird reorganizar as actuais dependencias xudiciais da cidade e tamén deixar
espazo para situar os xulgados que se poidan crear no futuro.

Comision de seguimento

Para velar polo cumprimento deste protocolo de colaboracién, créase unha Comisiéon
Mixta de Coordinaciéon e Seguimento que estara integrada por dous representantes de
cada unha das partes designados por cada unha delas, respectivamente. As funcidns da
comision seran as de seguimento, resolucion dos problemas derivados da sua execucién

e resolucion de conflitos que poidan xurdir. Ademais, un representante designado polo
concello participara no érgano que decida sobre o proxecto de rehabilitacién do edificio

A XUNTA COLABORARA CON 12 COMUNIDADES AUTONOMAS PARA
MELLORAR A OFERTA DE TRANSPORTE PUBLICO GRAZAS A MODERNIZACION
DE SISTEMAS TECNOLOXICOS

= O Consello da Xunta na suda reunion desta mana autorizou a sinatura do convenio de
colaboracion, polo que se levaran a cabo as distintas actuacions e o intercambio de
informacion de novos proxectos tecnoldoxicos

= Un dos obxectivos principais é a coordinacion e execucion de medidas comins para a
maior eficiencia dos servizos de transporte; co fin de conseguir unha percepcion
harmonica destes servizos por parte dos usuarios

= De entre as medidas, destaca o desenvolvemento de medidas tecnoloxicas que
faciliten o recoriecemento automatico de titulos de transporte doutras comunidades
autonomas

= FEstableceranse os mecanismos que permitan o intercambio de informacion entre os
sistemas de xestion de horarios, itinerarios e paradas de distintas partes do territorio
esparniol

= Desde a Xunta apostase por esta colaboracion, xa que a incorporacion das novas
tecnoloxias ao transporte publico é unha medida imprescindible para achegar o
transporte publico a cidadania, mellorando o uso dos medios colectivos fronte ao do
vehiculo particular

A Xunta de Galicia colaborard con outras 12 comunidades auténomas (Andalucia,
Asturias, Aragén, Canarias, Cantabria, Castela-Ledn, Castela-A Mancha, lllas Balears,
Murcia, Navarra, A Rioxa e Valencia) para mellorar a oferta de transporte publico grazas
a4 modernizacién dos sistemas tecnoldéxicos. O Consello da Xunta aprobou na sua
reunion desta mand a sinatura dun convenio de colaboracién pola que se autoriza a
Conselleria de Medio Ambiente, Territorio e Infraestruturas a cooperar coas
comunidades auténomas para impulsar actuaciéns conxuntas, que melloren a oferta de
transporte publico, a través da incorporaciéon de sistemas tecnoléxicos. Grazas a este
acordo, executaranse distintos traballos e compartirase informacién de novos proxectos
tecnoldxicos, aplicados ao sector do transporte.

Neste sentido, as comunidades auténomas comprométense a intercambiar informaciéon
sobre as aplicacidéns tecnoléxicas empregadas no eido do transporte publico, tanto co
obxecto de implantar novas como de mellorar as xa existentes, e a colaborar no
desenvolvemento comun e a implantacién de novas tecnoloxias nos servizos de
transporte publico.

Asi, entre as medidas que se prevé adoptar estan as de coordinar, redactar e executar
estudos sobre a adopciéon de medidas comins para a maior eficiencia dos servizos de
transporte; establecer accidéns que faciliten a percepciéon, por tarde dos usuarios, dun
sistema harmoénico, independentemente dos modos de transporte empregados ou do
ambito territorial en que se desenvolva a viaxe. Ao mesmo tempo, analizaranse e

desenvolveranse actuacidons coordinadas e comuns para mellorar a xestidon dos servizos
e estudaranse actuaciéns encaminadas a fomentar o uso do transporte publico.

Outras das medidas estan relacionadas co reconecemento de titulos de transporte
doutras comunidades auténomas, asi como do intercambio de informacién relativa aos
horarios, itinerarios, paradas... Por ultimo, prevese definir as bases que permitan o
intercambio de informacién entre sistemas de axuda & explotacion (SAE) das diferentes
comunidades.

A Conselleria de Medio Ambiente aposta pola plena instauracién das novas tecnoloxias
no ambito do transporte publico, pois representan unha ferramenta imprescindible para
achegar o transporte publico aos cidadans, facilitando informacién precisa da oferta de
transporte existente a través de medios adecuados e adaptados as slas expectativas e
necesidades. Polo tanto, as novas tecnoloxias tefien un papel que desenvolver no
fomento da utilizacién dos medios de transporte colectivos fronte ao uso do vehiculo
particular. Tratase dun reto das sociedades desenvolvidas na procura da mobilidade
sustentable, é dicir, unha mobilidade mais eficiente, cun aforro de enerxia e o coidado
do ambiente.

O transporte publico de persoas constitie un servizo esencial para a comunidade, como
garantia do dereito & mobilidade persoal e como contribucién ao desenvolvemento do
conxunto de actividades econdmicas ao garantir a mobilidade de persoas e mercadorias.
Esta medida estd en consonancia co traballo que estd a desenvolver o Executivo
autondmico co Plan de Modernizacién do Transporte Publico por Estrada e, en xeral, na
mellora da mobilidade, na busca do abandono progresivo do vehiculo particular como
medio de transporte e na procura dunha mellor accesibilidade ao noso territorio.

Orixe

O convenio aprobado esta mana no Consello da Xunta nace por iniciativa da Xunta de
Galicia e ao abeiro da Conferencia dos Gobernos das Comunidades Auténomas, unha
xuntanza periddica dos gobernos das distintas comunidades auténomas de Espafa, co
obxectivo de promover a colaboracién politica e administrativa entre elas. Na ultima
reuniéon, que tivo lugar na cidade de Santander en marzo de 2011, acordouse impulsar
os tramites necesarios para darlle eficacia ao convenio. Asi, o compromiso asumido
consistiu en adoptar distintas férmulas para compartir informacién e colaborar no
desenvolvemento de novos proxectos tecnoléxicos aplicados ao transporte publico en
xeral e, singularmente, ao de persoas.

Nesta reunién participaron as comunidades de Andalucia, Asturias, Aragén, Canarias,

Cantabria, Castela-Ledn, Castela-A Mancha, Galicia, lllas Balears, Murcia, Navarra, A
Rioxa e Valencia.

Seguinte paso

O acordo aprobado esta mana plasma o impulso de Galicia con esta iniciativa, con
caracter previo a sla sinatura e comunicacion as Cortes Xerais, nos termos exixidos
pola Constituciéon e o Estatuto de autonomia.

Dous meses despois da comunicaciéon as Cortes Xerais constituirase unha Comisién
sectorial de desenvolvemento e seguimento, coa finalidade de dar cumprimento a este
acordo. Este organismo serd o encargado de establecer protocolos de actuacién, que
seran aprobados polas partes, e desenvolverdn as pautas para a cesiéon de aplicaciéns
tecnoléxicas entre administraciéns. Asi mesmo, poderan constituirse grupos de traballo
formados por representantes das distintas CC.AA, ao tempo que levara a efecto as
iniciativas que consideren oportunas para os efectos de trasladar & Administracién do
Estado as acciéns que sexa necesario. Calquera das comunidades podera separarse
deste convenio, sen que a dita decisién supofa a disolucién do convenio.

FONDO EUROPEO DE

Gabinete de Comunicacion X b x, PUEHS’E:’\II;Z\_IEISEETCO II?:_E)E)IO;AL
. ira er Curop:

San Caetano, s/n - 16704 Santiago de Compostela * z FONDO SOCIAL EUROPEG

Tel.: 981 541 238/42/51 - Fax: 981 541 252/41 A x "0 FSE inviste no teu futuro”

Correo-e: gabinete@xunta.es UNION EUROPEA



KA XUNTA slicis
19 ¢4 DE GALICIA —

INFORMACION OS MEDIOS
Consello da Xunta

A CONSELLERIA DE EDUCACION COLABORARA COA CRUZ VERMELLA PARA O
TRASLADO A CENTROS ESCOLARES DE 67 ALUMNOS CON DISCAPACIDADES

= O acordo cobre os desprazamentos entre o fogar e o centro educativo, e as viaxes en
horario escolar aos centros de rehabilitacion

A Conselleria de Educacién e Ordenacidon Universitaria colaborara coa Cruz Vermella
para que o alumnado con discapacidades se poida desprazar aos seus respectivos
centros educativos.

Deste xeito, 67 alumnas e alumnos beneficiaranse deste convenio de colaboracién, ao
abeiro do cal a conselleria financia o importe dos desprazamentos de ida e volta desde
os domicilios dos rapaces aos seus centros escolares, asi como a ou desde os centros
en gue reciban tratamento rehabilitador, cando este coincida co horario escolar.

O servizo obxecto do convenio estard adaptado as necesidades horarias das alumnas e
alumnos, moitas veces condicionadas polos tratamentos médicos que estes necesitan, e
nel prestaranse os pertinentes servizos de acompanamento e atencién ao alumnado
trasladado.

Ademais, nos vehiculos poderan viaxar os 12 coidadores que acompafnan a aquelas
persoas que precisen atencion individualizada, continua e permanente. A Conselleria de
Educacién farase cargo do 80% do gasto derivado da prestacion destes servizos.

Atencion a diversidade

O obxectivo destes acordos é dar resposta as necesidades de escolares con distintos
tipos de discapacidades, que precisan nos seus traslados ao centro educativo dunha
atencioén especifica e personalizada, de acordo coas suUas necesidades fisica e psiquicas
particulares.

Coa sinatura deste convenios a conselleria reafirma o seu compromiso coa atencién a

diversidade do alumnado galego, para fomentar o seu acceso & escolarizaciéon en
igualdade de condiciéns.

GALICIA FOI A COMUNIDADE AUTONOMA QUE MAIS REDUCIU A SUA
FACTURA FARMACEUTICA NO MES DE XULLO

» Ademais, Galicia amplia o seu Catalogo priorizado de medicamentos con 11 novos
farmacos, o que vai suponer un aforro mensual de 334.000 euros

Segundo se recolle nun informe presentado hoxe ao Consello de Xunta pola conselleira
de Sanidade, Pilar Farjas Abadia, o aforro no gasto farmacéutico acadado no mes de
xullo é de 9 milléns de euros respecto de xullo de 2010, cun gasto farmacéutico total
de 67 millons de euros (76 millons en xullo do pasado ano), o que representa a
porcentaxe de reducién mais alta de todo o Estado, concretamente do -11,79%. Tamén
diminuiu o gasto por receita nun -9,88%, ata situarse en 12,59 euros.

Asi mesmo, a prescricion de medicamentos xenéricos acadou o 30,6% no mes de xufio,
mentres que en xuino de 2010 era do 14,5%, e en xuiho de 2009 do 10,7%.

O Servizo Galego de Saude aforrou, nos sete primeiros meses do ano, 65 milléns de
euros, (facturacién xan-xullo 2010, 552,9 milléns de euros; facturacién xan-xullo 2011,
487 milléns de euros). Ademais, o dato de variacion de gasto acumulado xaneiro-xullo
2011 situouse nunha diminucién do -13,6%.

Coémpre lembrar que, no que atinxe a evolucidon da factura farmacéutica nos ultimos
anos, esta mantivo un crecemento anual acumulado de entre 0 6% e o 7% ata 2009. O
pasado ano 2010 reduciuse ata o 0,7%; polo tanto, a pesar do crecemento dos ultimos
anos, o Servizo Galego de Saude foi capaz de pechar 2010 practicamente coa
estabilizacién da factura, con crecemento cero. Este é o mellor dato dos indicadores de
contencién do gasto farmacéutico en Galicia rexistrado desde que se transferiron as
competencias en materia de sanidade 8 Comunidade Auténoma.

A Xunta de Galicia podera reinvestir na mellora do sistema sanitario publico os aforros
derivados das medidas previstas na Lei de racionalizacién do gasto na prestacion
farmacéutica, especialmente na atencién primaria.

Ampliaciéon do Catalogo

Por outro lado, o Consello da Xunta tamén aprobou hoxe unha modificacién do Catalogo
priorizado de produtos farmacéuticos de Galicia. Asi, ampliase desde este mes de
setembro con 11 novos principios activos que axudardn a diminuir a facturacién
farmacéutica mantendo a calidade e a eficacia da asistencia sanitaria prestada aos
galegos. Estes once principios novos son: acarbosa, cloperastina, exemestano,
fosfomicina, gliclazida, ketoconazol, manidipino, metamizol, paracetamol, repaglinida e
sulpirida.

O gasto farmacéutico é un dos principais componentes do gasto sanitario e un dos que
mais comprometen a sustentabilidade futura dos sistemas sanitarios. Polo tanto, o
mantemento e actualizacién do Catalogo priorizado de produtos farmacéuticos de
Galicia colaborara para garantir esta sustentabilidade.

Neste sentido, seguindo o camifio emprendido hai uns meses -e logo de que o Tribunal
Constitucional levantase a suspension do catdlogo argumentando que a sustentabilidade
do sistema sanitario publico impdén a necesidade de adoptar medidas de racionalizacién
e contenciéon do gasto farmacéutico-, o Servizo Galego de Saude continia a engadir
novos principios activos co obxectivo de diminuir a factura farmacéutica.

O aforro que se estima acadar con estes 11 novos farmacos sera aproximadamente de
334.000 euros ao mes, e enmarcase na aplicaciéon da Lei 12/2010, do 22 de decembro,
de racionalizacién do gasto na prestacion farmacéutica da Comunidade Auténoma de
Galicia.

O Catalogo priorizado de produtos farmacéuticos ten como obxectivo o financiamento
selectivo de medicamentos e produtos sanitarios dentro do nomenclator oficial de
produtos farmacéuticos elaborado polo Ministerio de Sanidade.

Neste sentido, nel seleccidnanse alguns dos farmacos recollidos nun mesmo conxunto
de intercambio, entendendo como tal o conxunto dos que tefien o mesmo principio
activo, a mesma dose, a mesma presentacion e igual niumero de unidades por envase.
Estes medicamentos do conxunto de intercambio posuen a mesma eficacia, seguridade
e calidade e considéranse intercambiables entre si.

A XUNTA E O MARM PRORROGAN O PROGRAMA DE POSTA EN VALOR DA
REDE DE CAMINOS NATURAIS NON MOTORIZADOS DE GALICIA

» A rutas previstas son as da ‘Via Nova’, ‘do Interior’ e ‘do Cantabrico’

= O obxectivo deste convenio é a mellora e posta en valor destas vias naturais, para a
conservacion dos espazos naturais, mediante a recuperacion e adecuacion de
infraestruturas

O Consello da Xunta autorizou hoxe a modificacion e prérroga do convenio de
colaboraciéon entre a Conselleria do Medio Rural e o Ministerio de Medio Ambiente, e
Medio Rural e Marifio (Marm) para o desenvolvemento do Programa de posta en valor da
Rede de Caminos Naturais Non Motorizados de Galicia. En concreto, as rutas previstas
son da “Via Nova”, “do Interior” e “do Cantabrico”.

O obxectivo deste convenio é a mellora e posta en valor destas rutas naturais, con
vistas & conservacién dos espazos naturais, mediante a recuperacién e adecuacién de
infraestruturas.

Con este acordo ponse de manifesto que a nosa Comunidade conta cunha importante
rede de caminos histéricos que suponen un gran potencial desde o punto de vista da
sUa riqueza natural e paisaxistica. As actuaciéns previstas van desde a execucion,
conservacion e mantemento das propias vias ata a sua sinalizaciéon, dotacién de paneis
informativos, etc.

O convenio orixinario asinouse en outubro 2007 e establecia unhas obrigas de
investimento de 3 milléns de euros, por parte da Xunta de Galicia, e de 4 por parte do
ministerio.

Trazado dos camifios

O “Camino Natural da Via Nova” ten unha lonxitude aproximada de 187 quildmetros e
enlaza os parques naturais do Xurés (desde o concello ourensan de Lobios) e da Serra
da Encina da Lastra (no municipio tamén ourensan de Rubia. A via “do Interior” conecta
o campamento romano de Aquis Querquennis (na provincia de Ourense) coa cidade de
Lugo e desde ali proldngase ata a marifia (concello de Foz), cunha lonxitude préxima aos
225 quilémetros. Por udltimo, o “Camino Natural da Ruta do Cantabrico” ten unha
extension de 174 quildémetros entre o Cabo Ortegal (na provincia da Corufa) e a
localidade luguesa de Ribadeo.

A XUNTA INCREMENTA CASE UN 13% AS HORAS DE FORMACION EN
TECNOLOXIAS DA INFORMACION E DA COMUNICACION DO SEU PERSOAL

= Asi o revela un informe da EGAP sobre actividades formativas relacionas coas TIC,
no que tamén se destaca o incremento no numero de prazas destes cursos

=  Modernizacion elaborou un Plan Formativo Ofimatico para certificar as competencias
dos alumnos dos cursos nesta materia

A Escola Galega de Administraciéon Publica (EGAP) incrementou un 12,46 por cento as
horas de cursos relacionados coas Tecnoloxias da Informacion e da Comunicaciéon (TIC)
durante o ano 2011.

Asi o revela un informe presentado esta mana no Consello da Xunta sobre Actividades
Formativas da EGAP relativa as TIC, no que se explica que fronte 4s 3.681 horas
impartidas o ano pasado nas tres administraciéns -autonémica, local e xustiza- no 2011
ofertaronse 4.140 horas de cursos TIC.

Asi mesmo, o informe revela un incremento do 5,18 por cento no niumero de prazas
destinadas a este tipo de formacién, que pasa de 5.964 alumnos en 2010 a 6.273
durante o presente ano. Para impartir estes cursos na meirande parte dos casos optouse
pola teleformacién, unha decisiéon relacionada coas multiples vantaxes que ofrece este
sistema de formacién, cun menor custo por alumno, permite a conciliacién da vida
familiar coa laboral e facilita o acceso &as ensinanzas da EGAP & xente que ten
dificultade para acudir as actividades presenciais.

Certificacion en competencias dixitais en ofimatica de Galicia

Doutra banda, o informe presentado esta mana no Consello da Xunta recolle que a
Secretaria Xeral de Modernizacién e Innovacién Tecnoléxica (SXMIT) elaborou un Plan
formativo ofimatico de Galicia, incluido dentro do Plan estratéxico 2014.gal, no que esta
involucrada a EGAP.

Esta denominacién aplicase a un conxunto de cinco cursos cun contido adaptado ao
Catalogo nacional de cualificaciéns profesionais que buscan promover a avaliacién e a
acreditaciéon das competencias profesionais en ofimatica das persoas que prestan
servizos na Administracion.

A EGAP, en colaboracién coa SXMIT propén o deseio dun itinerario formativo no
ambito das TIC que favorecerd a modernizacién da Administracion e achegaréd un valor
engadido & cidadania. Para cada curso do Plan Formativo Ofimatico de Galicia hai duas
modalidades: en software propietario (contorno Windows e Office) e en software libre
(contorno Linux e Open Office).

Deste xeito, outdrgaselles unha “Certificacién en competencias dixitais en ofimatica de
Galicia” s persoas que posuan un certificado da EGAP de superacidon das seguintes

actividades formativas, ben sexa na modalidade presencial, de teleformacién ou por
acceso libre: sistema operativo, busca de informacién, internet/intranet e correo
electréonico (30 horas); aplicaciéns informaticas de tratamento de textos (30 horas);
aplicaciéons informaticas de follas de calculo (50 horas); aplicaciéns informaticas de
bases de datos relacionais (50 horas) e aplicaciéns informaticas para prestacions:
graficas de informacién (30 horas).

Durante o presente ano, a EGAP ten convocadas para estes cursos 3.500 prazas na
modalidade de teleformacién destinadas aos empregados publicos da Administracion
autondmica e convocara, no ultimo trimestre do ano, 1.000 prazas mais para a quenda
libre. Mediante este Ultimo sistema os alumnos terdn que superar un exame das
materias que asegure o seu conecemento.

O CONSELLO DA XUNTA APROBA O PLAN DE ARQUIVOS DE GALICIA 2012-
2016

= A Conselleria de Cultura e Turismo, a través da Direccion Xeral do Libro, Bibliotecas e
Arquivos, traballa co obxectivo de avanzar na mellora da calidade dos procesos
arquivisticos e administrativos e amosa a importancia que tefien os arquivos como
recursos estratéxicos da Administracion e da propia sociedade.

O Consello da Xunta aprobou hoxe o Plan de Arquivos de Galicia 2012-2016, redactado
pola Conselleria de Cultura e Turismo, a través da Direccién Xeral do Libro, Bibliotecas e
Arquivos. Neste documento formulanse os obxectivos estratéxicos e operativos e no
que se fixan os retos aos que se enfronta a Administracién no eido arquivistico. Deste
xeito, a Xunta de Galicia traballa co obxectivo de avanzar na mellora da calidade dos
procesos arquivisticos e administrativos e amosa a importancia que tefnen os arquivos
como recursos estratéxicos da Administracion e da propia sociedade. Para o Goberno
Autondmico, os arquivos constitlen o soporte que fai posible a propia actividade
administrativa, valiosos recursos de informacién e activos para a xestion do
cofiecemento das organizacions.

O Plan de Arquivos de Galicia 2012-2016 reflicte a perspectiva desde a que a
Conselleria de Cultura e Turismo, a través da Direccién Xeral do Libro, Bibliotecas e
Arquivos, contempla aos arquivos galegos. A Xunta de Galicia insiste na calidade dos
procesos arquivisticos e administrativos, na procura de que os procesos se realicen de
xeito adecuado, de acordo coas normas internacionais de xestion documental e por
persoal técnico competente, para que a calidade do patrimonio documental sexa
elevada.

Para a consecucion destes obxectivos, a Xunta de Galicia levard a cabo accidéns
continuadas en escenarios diversos, ainda que complementarios como o campo da
administracién, da informacién e da xestién e da difusién cultural. Deste xeito,
integrando as tres dimensiéns, poderase construir un sistema de arquivos que cumpra
de forma eficaz a misién que ten encomendada.

Obxectivos estratéxicos:

O Plan de Arquivos de Galicia 2012-2016 formula os obxectivos estratéxicos en materia
de arquivos. Estes trataran de corrixir as debilidades detectadas e sacar o maximo
partido das fortalezas atopadas.

Deste xeito, a Conselleria de Cultura e Turismo, a través da Direccién Xeral do Libro,
Bibliotecas e Arquivos, centrarase en potenciar a xestién do patrimonio documental
desde unha 6ptica global que tena en conta o triplo caracter dos arquivos como motores
da xestidn administrativa, recursos imprescindibles de informacién e bens culturais
depositarios dunha porciéon fundamental da memoria colectiva; elaborar e proponer
normas de arquivos que concreten e desenvolvan as competencias exclusivas que a

comunidade galega posue na materia; desenvolver o sistema de arquivos de Galicia, que
debe facilitar a xestidon transversal dos documentos, tanto no medio convencional como
no electrénico, e conservar o patrimonio documental da Xunta de Galicia que represente
a unidade do patrimonio documental galego; executar, en colaboracién co Ministerio de
Cultura, as xestidns necesarias para mellorar as sedes dos arquivos xestionados ou de
titularidade da Xunta de Galicia; elaborar, en colaboraciéon cos profesionais dos arquivos,
normas técnicas que faciliten a xestién administrativa, o tratamento técnico dos fondos,
a sua difusion e réxime de acceso; estender as tecnoloxias da informacién e da
comunicacién nos arquivos na procura da mellora da sla xestibn administrativa e
técnica e a sua integracion en redes, en Galicia, Espana e internacionais; e desenvolver
accions globais de difusion que proporcionen maior visibilidade aos arquivos galegos e
ao patrimonio documental que custodian.

